
Татарстан Республикасында ятим 

балаларны, ата-ана тәрбиясеннән мәхрүм 

калган балаларны, ятим балалар һәм ата-

ана тәрбиясеннән мәхрүм калган балалар 

арасыннан булган затларны социаль-

ләштерү  мониторингын оештыру 

турында  

 

 

Ятим балаларны, ата-ана тәрбиясеннән мәхрүм калган балаларны, ятим балалар 

һәм ата-ана тәрбиясеннән мәхрүм калган балалар арасыннан булган затларны 

тәрбияләү һәм социальләштерү өлкәсендә дәүләт сәясәтен гамәлгә ашыруның 

нәтиҗәлелеген арттыру максатларында Татарстан Республикасы Министрлар 

Кабинеты КАРАР БИРӘ: 

 

1. Ятим балаларны, ата-ана тәрбиясеннән мәхрүм калган балаларны, ятим 

балалар һәм ата-ана тәрбиясеннән мәхрүм калган балалар арасыннан булган затларны 

социальләштерү эшчәнлеген оештыру буенча ведомствоара эш төркеме төзергә. 

2. Түбәндәгеләрне (карарга теркәләләр) расларга: 

Ятим балаларны, ата-ана тәрбиясеннән мәхрүм калган балаларны, ятим балалар 

һәм ата-ана тәрбиясеннән мәхрүм калган балалар арасыннан булган затларны 

социальләштерү эшчәнлеген оештыру буенча ведомствоара эш төркеме турында 

нигезләмә;  

ятим балаларны, ата-ана тәрбиясеннән мәхрүм калган балаларны, ятим балалар 

һәм ата-ана тәрбиясеннән мәхрүм калган балалар арасыннан булган затларны 

социальләштерү эшчәнлеген оештыру буенча ведомствоара эш төркеме составы; 

Ятим балаларны, ата-ана тәрбиясеннән мәхрүм калган балаларны, ятим балалар 

һәм ата-ана тәрбиясеннән мәхрүм калган балалар арасыннан булган затларны 

социальләштерү мониторингын оештыру буенча муниципаль ведомствоара комиссия 

турында бертип нигезләмә. 

3. Татарстан Республикасының муниципаль районнары һәм шәһәр округлары 

башлыкларына түбәндәгеләрне тәкъдим итәргә: 

ятим балаларны, ата-ана тәрбиясеннән мәхрүм калган балаларны, ятим балалар 

һәм ата-ана тәрбиясеннән мәхрүм калган балалар арасыннан булган затларны 

социальләштерү мониторингы мәсьәләләре буенча муниципаль ведомствоара 

комиссия төзергә; 

ятим балаларны, ата-ана тәрбиясеннән мәхрүм калган балаларны, ятим балалар 

һәм ата-ана тәрбиясеннән мәхрүм калган балалар арасыннан булган затларны 

социальләштерү өлкәсендә мәгълүмат җыю һәм алмашу тәртибе турында муниципаль 

хокукый акт кабул итәргә. 

4. Бу карарның үтәлешен тикшерүдә тотуны Татарстан Республикасы Премьер-

министры урынбасары Л.Р.Фазлыевага йөкләргә.  

 

 

 

Татарстан Республикасы  

Премьер-министры                                                                                    А.В.Песошин 



Татарстан Республикасы 

Министрлар Кабинетының 

2024 ел, 4 март, 118 нче 

карары белән расланды  

 

Ятим балаларны, ата-ана тәрбиясеннән мәхрүм калган балаларны, ятим балалар һәм 

ата-ана тәрбиясеннән мәхрүм калган балалар арасыннан булган затларны 

социальләштерү эшчәнлеген оештыру буенча ведомствоара эш төркеме турында 

нигезләмә  

 

I. Гомуми нигезләмәләр 

 

1.1. Ятим балаларны, ата-ана тәрбиясеннән мәхрүм калган балаларны, ятим 

балалар һәм ата-ана тәрбиясеннән мәхрүм калган балалар арасыннан булган  затларны 

социальләштерү эшчәнлеген оештыру буенча ведомствоара эш  төркеме  (алга таба - 

тиешенчә эш төркеме, ятим балалар, ятим балалар арасыннан булган затлар) 

Татарстан Республикасы дәүләт хакимияте органнарының, Татарстан Республикасы 

муниципаль берәмлекләре җирле үзидарә органнарының һәм ятим балаларны һәм 

ятим балалар арасыннан булган затларны социальләштерү мәсьәләләре буенча 

оешмаларның үзара хезмәттәшлеген оештыруга юнәлдерелгән коллегиаль орган 

булып тора. 

1.2. Эш төркеме үз эшчәнлегендә федераль законнарга, Татарстан 

Республикасы законнарына,  бу Нигезләмәгә таянып эш итә. 

 

II.  Эш  төркеменең төп бурычлары 

 

2.1.  4. Эш төркеменең төп бурычлары: 

ятим балаларны, ятим балалар арасыннан булган затларны социальләштерү  

мониторингын гамәлгә ашыру чараларын планлаштырганда һәм гамәлгә ашырганда 

Татарстан Республикасы дәүләт хакимияте органнарының, Татарстан Республикасы 

муниципаль берәмлекләренең җирле үзидарә органнарының һәм оешмаларының 

үзара хезмәттәшлеген оештыру; 

ятим балаларны, ата-ана тәрбиясеннән мәхрүм калган балаларны, ятим балалар 

һәм ата-ана тәрбиясеннән мәхрүм калган балалар арасыннан булган  затларны 

социальләштерү  мониторингын  оештыру мәсьәләләре буенча муниципаль 

ведомствоара комиссияләр тарафыннан җибәрелгән ятим балаларны, ятим балалар 

арасыннан булган затларны социальләштерү мониторингын үткәрү нәтиҗәләре 

буенча хисапларны анализлау, эшкәртү, туплау (алга таба - хисаплар); 

ятим балаларны һәм ятим балалар арасыннан булган затларны 

социальләштерүгә юнәлдерелгән чараларның нәтиҗәлелеген бәяләү; 

отчетларны анализлау нәтиҗәләре буенча ятим балаларны, ятим балалар 

арасыннан булган затларны социальләштерү процессын камилләштерү турында 

тәкъдимнәр әзерләү. 

III. Эш төркемен формалаштыру тәртибе 

 

3.1. Эш төркеме Татарстан Республикасы Министрлар Кабинеты тарафыннан 

эш  төркеме җитәкчесе, аның урынбасары, секретаре һәм эш  төркеме әгъзалары 

составында төзелә. Эш  төркеме җитәкчесе - Татарстан Республикасы Премьер-

министры урынбасары. 

3.2. Эш төркеме составына республика башкарма хакимият органнары, шулай 

ук Татарстан Республикасы дәүләт хакимиятенең башка органнары, федераль 

башкарма хакимият органнарының территориаль органнары, Татарстан 

Республикасы муниципаль берәмлекләренең җирле үзидарә органнары һәм оешмалар 

вәкилләре (килешү буенча) керә.  

3.3. Эш  төркеме эшчәнлегендә катнашу иҗтимагый башлангычларда гамәлгә 

ашырыла. 

3.4. Эш төркеме утырышларына дәүләт хакимияте органнары, Татарстан 

Республикасы муниципаль берәмлекләренең җирле үзидарә органнары, оешмалар, 

массакүләм мәгълүмат чаралары вәкилләре чакырылырга мөмкин. 

 

IV. Эш  төркеме эшчәнлеген оештыру һәм аның эш тәртибе 

 

4.1. Эш төркеме утырышлары кирәк булуга карап, әмма кварталга кимендә бер 

тапкыр үткәрелә. 

4.2. Эш төркеме утырышлары эш төркеме җитәкчесе рәислегендә, ә ул 

булмаганда - эш төркеме җитәкчесе урынбасары рәислегендә уздырыла. 

4.3. Эш төркеме утырышы анда эш  төркеме составының кимендә яртысы 

катнашу шарты белән тулы хокуклы булып тора. 

4.4. Эш төркеме карарлары беркетмә белән рәсмиләштерелә, тәкъдим итү 

характерына ия һәм утырышта катнашучыларның ачык тавыш бирүдә гади күпчелек 

тавышы белән кабул ителә. Тавышлар тигез булганда утырышта рәислек итүче 

тавышы хәлиткеч булып тора. 

4.5. Эш төркеме беркетмәләренең күчермәләре эш төркеме әгъзаларына, шулай 

ук эш төркеме карары белән башка кызыксынучы затларга җибәрелә. 

 

 

 

______________________ 

 

 

 

 



Татарстан Республикасы 

Министрлар Кабинетының 

2024 ел, 4 март, 118 нче 

карары белән расланды  

 

Ятим балаларны, ата-ана тәрбиясеннән мәхрүм калган балаларны, ятим балалар һәм 

ата-ана тәрбиясеннән мәхрүм калган балалар арасыннан булган затларны 

социальләштерү мониторингын гамәлгә ашыруга булышлык итүне  оештыру буенча 

ведомствоара эш төркеме составы  

 

Фазлыева Ләйлә 

 Ринат кызы 

Татарстан Республикасы Премьер-министры 

урынбасары, эш төркеме җитәкчесе 

 

Әсәдуллина Алсу  

Мөнип кызы 

Татарстан Республикасы мәгариф һәм фән министры 

урынбасары, эш төркеме җитәкчесе урынбасары 

 

Васильева Венера  

Олеговна 

Татарстан Республикасы Мәгариф һәм фән 

министрлыгының опека, попечительлек һәм 

педагогик ярдәм күрсәтү бүлеге башлыгы, эш төркеме 

секретаре 

 

Эш төркеме әгъзалары: 

 

 

Абашев Әлмир 

Рәшит улы 

Татарстан Республикасы сәламәтлек саклау 

министрының беренче урынбасары 

 

Волынец Ирина 

Владимировна 

Татарстан Республикасында Бала хокуклары буенча 

вәкаләтле вәкил (килешү буенча) 

 

Выборнов Андрей  

Андреевич 

Татарстан Республикасы Министрлар Кабинеты 

Аппаратының югары, урта һөнәри белем бирү һәм фән 

бүлеге башлыгы 

 

Гобәйдуллин Әгъзам  

Самат улы 

«Татарстан Республикасының Муниципаль 

берәмлекләр советы» ассоциациясе рәисе (килешү 

буенча) 

 

Кузнецов Артем 

Александрович 

Татарстан Республикасы буенча Эчке эшләр 

министрлыгының полиция башлыгы урынбасары 

(килешү буенча) 

 

Сабурская Сәрия  

Харис кызы 

Татарстан Республикасында Кеше хокуклары буенча 

вәкаләтле вәкил (килешү буенча) 

 



2 

Самойлова Марина 

Ростиславовна 

Ятим балалар һәм ата-ана кайгыртуыннан мәхрүм 

калган балалар өчен «Казан шәһәре Идел буе 

районының Балалар йорты» дәүләт бюджет 

учреждениесе директоры 

 

Таҗетдинова Клара 

Алексеевна  

Татарстан Республикасы хезмәт, халыкны эш белән 

тәэмин итү һәм социаль яклау министры урынбасары. 

 

 

____________________________



Татарстан Республикасы 

Министрлар Кабинетының 

2024 ел, 4 март, 118 нче 

карары белән расланды  

 

 

Ятим балаларны, ата-ана тәрбиясеннән мәхрүм калган балаларны, 

 ятим балалар һәм ата-ана тәрбиясеннән мәхрүм калган балалар арасыннан булган 

затларны социальләштерү мониторингын оештыру буенча муниципаль 

ведомствоара комиссия турында бертип нигезләмә  

 

I. Гомуми нигезләмәләр 

 

1.1. Татарстан Республикасы муниципаль районының (шәһәр округының) ятим 

балаларны, ата-ана тәрбиясеннән мәхрүм калган балаларны (алга таба - ятим балалар), 

ятим балалар һәм ата-ана тәрбиясеннән мәхрүм калган балалар арасыннан булган  

затларны (алга таба - ятим балалар арасыннан булган  затлар) социальләштерү 

мониторингын  оештыру мәсьәләләре буенча ведомствоара комиссия (алга таба - 

Ведомствоара комиссия)  Татарстан Республикасы муниципаль районының (шәһәр 

округының) ятим балаларны, ятим балалар арасыннан булган затларны 

социальләштерү мониторингы мәсьәләләре буенча җирле үзидарә органнарының 

Татарстан Республикасы дәүләт хакимияте органнары, федераль башкарма хакимият 

органнарының территориаль органнары,  оешмалар белән үзара эшчәнлеген 

координацияләүне һәм оештыруны тәэмин итә торган Татарстан Республикасы 

муниципаль районы (шәһәр округы) башлыгы каршындагы даими эшләүче 

коллегиаль орган була. 

1.2. Ведомствоара комиссия үз эшчәнлегендә федераль законнарга, Татарстан 

Республикасы законнарына, Татарстан Республикасы   муниципаль районының 

(шәһәр округының)  муниципаль хокукый актларына, шулай ук ятим балаларны, ятим 

балалар арасыннан булган затларны  социальләштерү мониторингын оештыру 

мәсьәләләре буенча ведомствоара комиссия турында нигезләмәгә таяна. 

1.3. Ведомствоара комиссиянең төп бурычы Татарстан Республикасының 

муниципаль районында (шәһәр округында) яшәүче  ятим балаларны, ятим балалар 

арасыннан булган затларны социальләштерү мониторингын оештыру, шул исәптән: 

ятим балаларны, ятим балалар арасыннан булган затларны социальләштерү 

турында мәгълүмат булган мәгълүматлар базасын булдыру; 

ятим балаларны, ятим балалар арасыннан булган затларны социальләштерү 

процессын бәяләү;  

Татарстан Республикасы муниципаль районы (шәһәр округы) территориясендә 

үткәрелә торган ятим балаларны, ятим балалар арасыннан булган затларны 

социальләштерү эше турында халыкка мәгълүмат бирү; 

ятим балаларны, ятим балалар арасыннан булган затларны социальләштерү 

процессын камилләштерү турында тәкъдимнәр формалаштыру. 

II. Мониторингны үткәрү тәртибе  

 

2.1. Ятим балаларны, ятим балалар арасыннан булган затларны социальләштерү  

мониторингын оештыру түбәндәге критерийлар буенча гамәлгә ашырыла: 

а) сәламәтлеге торышы; 

б) мәшгульлеге; 

в) торак белән тәэмин ителеше; 

г) гаилә статусы; 

д) матди хәле; 

е) хокук тәртибе. 

Ятим балаларны, ятим балалар арасыннан булган затларны социальләштерү 

мониторингы күрсәткечләре әлеге Бертип нигезләмәгә кушымтада китерелде. 

Күрсәткечнең мәгънәсе Татарстан Республикасы муниципаль районы (шәһәр 

округы) территориясендә яшәүче ятим балалар, ятим балалар арасыннан булган 

затларның гомуми саныннан күрсәткечкә туры килә торган ятим балалар,  ятим 

балалар арасыннан булган затлар өлеше буларак билгеләнә. 

2.2. Ведомствоара комиссия квартал саен, хисап кварталыннан соң килүче 

айның 15 көненнән дә соңга калмыйча, ятим балаларны, ата-ана тәрбиясеннән мәхрүм 

калган балаларны, ятим балалар һәм ата-ана тәрбиясеннән мәхрүм калган балалар 

арасыннан булган  затларны социальләштерү эшчәнлеген оештыру буенча 

ведомствоара эш төркеменә ятим балаларны, ятим балалар арасыннан булган 

затларны социальләштерү мониторингы күрсәткечләре мәгънәләре һәм аларның 

динамикасы турында мәгълүматны үз эченә алган  квартал өчен хисап җибәрә. 

2.3. ятим балаларны, ятим балалар арасыннан булган затларны социальләштерү 

турында мәгълүмат җыю һәм эшкәртү ятим балалар, ятим балалар арасыннан булган 

затларны социальләштерү мониторингы кысасында шәхси белешмәләр өлкәсендә 

Россия Федерациясе законнарын үтәп гамәлгә ашырыла. 

 
III. Ведомствоара комиссия эшчәнлеген формалаштыру һәм оештыру  

 

3.1. Ведомствоара комиссия Ведомствоара комиссия рәисе, аның урынбасары, 

секретаре һәм комиссия әгъзалары составында формалаша.  

3.2. Ведомствоара комиссия составы Татарстан Республикасы  муниципаль 

районы (шәһәр округы)  башлыгы карары белән раслана. 

3.3. Ведомствоара комиссия составына Татарстан Республикасы  муниципаль 

районының (шәһәр округының)  җирле үзидарә органнары, шулай ук Татарстан 

Республикасы дәүләт хакимияте органнары, федераль башкарма хакимият 

органнарының территориаль органнары, социаль хезмәт күрсәтү оешмалары, 

медицина оешмалары, белем бирү оешмалары вәкилләре керә ала (килешү буенча). 

3.4. Ведомствоара комиссиядә катнашу җәмәгать башлангычларында 

башкарыла. 
3.5. Ведомствоара комиссия утырышларына Татарстан Республикасы 

муниципаль берәмлекләренең җирле үзидарә органнары, республика башкарма 
хакимият органнары, федераль башкарма хакимият органнарының территориаль 
органнары,  Ведомствоара комиссия составына кермәгән башка дәүләт органнары, 

оешмалар һәм иҗтимагый берләшмәләр вәкилләре, шулай ук массакүләм мәгълүмат 
чаралары вәкилләре, ятим балалар, ятим балалар арасыннан булган затлар 
чакырылырга мөмкин. 

3.6. Ведомствоара комиссия утырышлары  кварталга кимендә бер тапкыр 
үткәрелә. Кирәк була калса, комиссия рәисе карары буенча Ведомствоара 
комиссиянең чираттан тыш утырышлары уздырыла ала. 

3.7. Ведомствоара комиссия утырышын Ведомствоара комиссия рәисе,  яки 
аның кушуы буенча   Ведомствоара комиссия рәисе урынбасары алып бара. 

3.8. Ведомствоара комиссия утырышы анда Ведомствоара комиссия 
составының кимендә яртысы катнашу шарты белән тулы хокуклы булып тора. 

3.9. Ведомствоара комиссия утырышы вакыты һәм урыны турында утырышны 
уздыру көненә кадәр кимендә биш эш көне кала Ведомствоара комиссия әгъзаларына 
һәм чакырылган затларга хәбәр ителә. 

3.10. Ведомствоара комиссия рәисе: 
Ведомствоара комиссия эшчәнлеге белән гомуми җитәкчелек итүне гамәлгә 

ашыра; 
Ведомствоара комиссия утырышларын алып бара, хәлиткеч тавыш бирү 

хокукына ия;  
Ведомствоара комиссия әгъзаларына үз вәкаләтләре кысаларында йөкләмәләр 

бирә; 

Ведомствоара комиссия тарафыннан кабул ителгән документларга кул куя;  

Ведомствоара комиссия эшен оештыру, аңа йөкләнгән бурычларны үтәү өчен 

шәхси җаваплылык тота. 

3.11. Ведомствоара комиссия рәисе урынбасары: 

Ведомствоара комиссия рәисе җибәргән функциональ бурычларның бер 

өлешен турыдан-туры һәм даими башкара; 

Ведомствоара комиссия рәисе булмаганда (отпуск, авыру, командировка һ.б.) 

аның вазыйфаларын башкара; 

Ведомствоара комиссия әгъзаларына үз вәкаләтләре кысаларында йөкләмәләр 

бирә; 

Ведомствоара комиссия эшчәнлегенә, аңа йөкләнгән бурычларны үтәүгә даими 

(турыдан-туры) контроль үткәрә. 

3.12. Ведомствоара комиссия секретаре: 

Ведомствоара комиссия рәисе йөкләмәләрен үти; 

Ведомствоара комиссия утырышының көн тәртибен формалаштыра, 

Ведомствоара комиссия утырышына кирәкле материалларны, Ведомствоара 

комиссия карарлары проектларын әзерләү эшен координацияли, Ведомствоара 

комиссия утырышы беркетмәсен алып бара; 

Ведомствоара комиссия әгъзаларына һәм Ведомствоара комиссия  утырышына 

чакырылган затларга Ведомствоара комиссия утырышының урыны, вакыты һәм көн 

тәртибе турында хәбәр итә, аларны кирәкле материаллар белән тәэмин итә; 

Ведомствоара комиссия утырышлары нәтиҗәләре буенча  бирелгән 

Ведомствоара комиссия рәисе күрсәтмәләрен  үтәүне оештыра; 

Ведомствоара комиссия утырышлары беркетмәләрен рәсмиләштерә; 

Ведомствоара комиссия карарларының үтәлешен тикшереп тора. 

3.13. Ведомствоара комиссия карарлары гади күпчелек тавыш белән кабул 

ителә. Ведомствоара комиссия әгъзалары тавышлары тигез  булганда Ведомствоара 

комиссия рәисенең тавышы хәлиткеч булып тора.  

3.14. Ведомствоара комиссия карары Ведомствоара комиссия секретаре 

тарафыннан имзалана һәм Ведомствоара комиссия рәисе тарафыннан раслана торган 

беркетмә белән рәсмиләштерелә. 

 

IV. Ведомствоара комиссия вәкаләтләре  

 
4.1. Ведомствоара комиссиясе түбәндәге вәкаләтләрне башкара: 
а) Татарстан Республикасы муниципаль районы (шәһәр округы) 

территориясендә урнашкан җирле үзидарә органнарының, оешмаларның һәм 
иҗтимагый берләшмәләрнең ятим балаларны, ятим балалар арасыннан булган 
затларны социальләштерү  мониторингын гамәлгә ашыру мәсьәләләре буенча үзара 
хезмәттәшлеген оештыра; 

б) ятим балаларны, ятим балалар арасыннан булган затларны социальләштерү 
мониторингы кысаларында җирле үзидарә органнары эшчәнлеген методик яктан 
тәэмин итә; 

в) ятим балаларны, ятим балалар арасыннан булган затларны социальләштерү 
мониторингы кысаларында алынган мәгълүмат нигезендә Татарстан Республикасы 
муниципаль районы (шәһәр округы) территориясендә яшәүче ятим балаларны, ятим 
балалар арасыннан булган затларны социальләштерү процессын оештыруны бәяли;  

г) Татарстан Республикасы  ______________  муниципаль районы (шәһәр 
округы) территориясендә яшәүче ятим балаларны, ятим балалар арасыннан булган 
затларны социальләштерү чаралары нәтиҗәләренә һәм нәтиҗәлелегенә анализ ясый; 

д) Татарстан Республикасы муниципаль районы (шәһәр округы) 
территориясендә яшәүче  ятим балаларны, ятим балалар арасыннан булган затларны 
социальләштерүнең нәтиҗәлелеген арттыру турында тәкъдимнәр әзерли, аларны 
тиешле җирле үзидарә органнарына, республика башкарма хакимият органнарына, 
оешмаларга, вазыйфаи затларга җибәрә. 

4.2. Ведомствоара комиссия хокуклы:  
а) үз компетенциясе чикләрендә Татарстан Республикасы  муниципаль 

районының (шәһәр округының)  җирле үзидарә органнары, шулай ук дәүләт 
хакимияте органнары, оешмалар һәм иҗтимагый берләшмәләр   тарафыннан үтәлеше 
тәкъдим ителгән карарлар кабул итәргә; 

б) Ведомствоара комиссия эшчәнлеге өчен кирәкле мәгълүматны җирле 
үзидарә органнарыннан, республика башкарма хакимият органнарыннан, федераль 
башкарма хакимият органнарының Татарстан Республикасы буенча территориаль 
органнарыннан, җәмәгать һәм башка оешмалардан һәм вазыйфаи затлардан соратып 
алырга; 

в) административ яисә җинаять җаваплылыгына китерә торган хокук бозулар 

билгеләре ачыкланган очракта материалларны хокук саклау органнарына җибәрергә. 

4.3. Ведомствоара комиссия үз компетенциясе чикләрендә түбәндәгеләр белән 

хезмәттәшлек итә: 

а) Татарстан Республикасы Мәгариф һәм фән министрлыгы һәм аңа буйсынучы 

дәүләт учреждениеләре белән түбәндәге мәсьәләләр буенча: 

ятим балаларга, ятим балалар арасыннан булган затларга белем бирүне 

оештыру; 

ятим балаларны, ятим балалар арасыннан булган затларны торак урыннары 

белән тәэмин итү; 

ятим балаларны тәрбияләүгә алган гаиләләрне озатып йөрү; 

б) Татарстан Республикасы Хезмәт, халыкны эш белән тәэмин итү һәм социаль 

яклау министрлыгы һәм аңа буйсынучы дәүләт учреждениеләре белән түбәндәге 

мәсьәләләр буенча: 

ятим балаларга, ятим балалар арасыннан булган затларга дәүләт социаль ярдәме 

күрсәтү; 

социаль хезмәт күрсәтү оешмаларында ятим балаларны, ятим балалар 

арасыннан булган затларны социаль адаптацияләү; 

ятим балаларга,  ятим балалар арасыннан булган затларга һөнәри юнәлеш, эшкә 

урнашу, һөнәри белем бирү, эшсез гражданнарга психологик ярдәм, аларны социаль 

адаптацияләү; 

туры килә торган эш эзләүдә ятим балаларга, ятим балалар арасыннан булган 

затларга ярдәм итү; 

в) Татарстан Республикасы Сәламәтлек саклау министрлыгы һәм аңа 

буйсынучы дәүләт учреждениеләре белән ятим балаларга, ятим балалар арасыннан 

булган затларга  беренчел медицина-санитар  ярдәмне оештыру, профилактик һәм 

диспансер күзәтүен оештыру мәсьәләләре буенча; 

г) Татарстан Республикасы Юстиция министрлыгы белән законда каралган 

очракларда түләүсез юридик ярдәм күрсәтүне оештыру мәсьәләләре буенча; 

д)  эчке эшләр органнары белән түбәндәге мәсьәләләр буенча: 

ятим балаларның, ятим балалар арасыннан булган затларның хокукларын һәм 

законлы мәнфәгатьләрен яклауны тәэмин итү; 

индивидуаль профилактик эш уздыру;  

хокукый белемнәрне пропагандалауда катнашу; 

е) балигъ булмаганнар эшләре һәм аларның хокукларын яклау комиссияләре 

белән түбәндәге мәсьәләләр буенча: 

җинаять-җәза үтәтү системасы учреждениеләреннән азат ителгән йә махсус 

укыту-тәрбия учреждениеләреннән кайткан ятим балаларга, ятим балалар арасыннан 

затларга ярдәм күрсәтүне тәэмин итү; 

законнар белән каралган очракларда һәм тәртиптә ятим балаларга, аларның ата-

аналарына яисә башка законлы вәкилләренә карата йогынты ясау чараларын куллану; 

ж) үз компетенцияләренә керә торган мәсьәләләр буенча дәүләт хакимиятенең 

башка органнары, җирле үзидарә органнары, оешмалар белән. 



Ятим балаларны, ата-ана 

тәрбиясеннән мәхрүм калган 

балаларны, ятим балалар һәм ата-

ана тәрбиясеннән мәхрүм калган 

балалар арасыннан булган 

затларны социальләштерү мони-

торингын оештыру буенча муни-

ципаль ведомствоара комиссия 

турында бертип нигезләмәгә 

кушымта  

 

 

Татарстан Республикасы муниципаль районы (шәһәр округы) территориясендә 

яшәүче ятим балаларны, ата-ана тәрбиясеннән мәхрүм калган балаларны, ятим 

балалар һәм ата-ана тәрбиясеннән мәхрүм калган балалар арасыннан булган 

затларны социальләштерү мониторингы күрсәткечләре 

 
Критерийлар  Күрсәткечләр Күрсәткечнең 

мәгънәсе, процент  
 

1 2 3 

Сәламәтлеге торышы хроник авырулар булу  

инвалидлык булу  
сәламәтлекнең менталь бозылулары  

Эш белән тәэмин ителеш даими эш булу  
вакытлы (сезонлы) эш булу  
шәхси эшкуар статусы булу  
«Һөнәри керемгә салым» махсус салым 

режимын куллану 
 

эшсез сыйфатында теркәү  
уку   
эш булмау  

Торак белән тәэмин ителеш ул социаль наем шартнамәсе буенча 

торак урынны яллаучы яисә социаль 

наем шартнамәсе буенча торак урынны 

яллаучының гаилә әгъзасы йә торак 

урын милекчесе булган торакта яшәү 

 

махсуслаштырылган торак фондының 

наем шартнамәсе буенча торакта яшәү 
 

тулай торакта яшәү (арендаланган торак)  
социаль кунакханәдә яшәү  
махсуслаштырылган торак фондында 

яшәү факты булмау (торак тапшырыла) 
 

Гаилә статусы 

 

 

никахта торышы  

балигъ булмаган балалары булу  

Матди хәле торак урыны һәм коммуналь хезмәтләр, 

салымнар, штрафлар һәм башка 

түләүләр өчен түләү буенча бурыч булу 

социаль түләүләр (пенсияләр, 

пособиеләр, компенсацияләр) алу 
 

Тәртибенең хокуклы булуы 

 

административ һәм (яисә) җинаять 

җаваплылыгына тартылу 
 

 

 

__________________________________ 

 


